
10 Mawrth 2023

Rheol Sefydlog 30A - Cydsyniad mewn Perthynas ag Offerynnau Statudol a wneir gan
Weinidogion y DU

Annwyl Huw,

Diolch i chi am eich llythyr ar 24 Chwefror yn tynnu ein sylw at ymatebion y
Llywodraeth i ddau o'ch adroddiadau diweddar ar Femoranda Cydsyniad Offerynnau
Statudol.

Ystyriodd y Pwyllgor Busnes y llythyr ar 28 Chwefror a nodwyd bod swyddogion y
Senedd eisoes yn trafod ffyrdd gyda chymheiriaid Llywodraeth Cymru y gellid
diweddaru Rheolau Sefydlog 29 a 30. Cytunwyd y byddai opsiynau ar gyfer adolygu
Rheol Sefydlog 30A (ynghyd a Rheolau Sefydlog cysylltiedig) yn cael eu dwyn i'r
Pwyllgor Busnes maes o law fel rhan o'i raglen ehangach ar gyfer adolygiadau
gweithdrefnol.

Yn y cyfamser, rwyf wedi nodi fy mwriad i ysgrifennu at y Prif Weinidog i egluro fy
nisgwyliadau ar fater cydsyniad y Senedd mewn perthynas ag offerynnau statudol a
whneir gan Weinidogion y DU. Byddaf yn darparu copi o'r llythyr hwn i chi ar 6l iddo gael
ei anfon.

Hoffwn ddiolch i chi am waith parhaus eich Pwyllgor mewn perthynas a'r mater hwn.

Cofion cynnes

*fy/ Senedd Cymru

Welsh Parliament



Y Gwir Anrh. Elin Jones AS
Y Llywydd a Chadeirydd y Pwyllgor Busnes

Croesewir gohebiaeth yn Gymraeg neu Saesneg.

We welcome correspondence in Welsh or English.

